
 

ABANCA e COETICOR colaboran para mellorar o acceso ao 

crédito dos Enxeñeiros Técnicos Industriais da Coruña. 

▪ O banco facilitará o financiamento dos Enxeñeiros adheridos 

ao Colexio que poderán aproveitar as vantaxes que lles ofrecen os 

servizos ABANCA Persoal e ABANCA Seguros, activando as liñas de 

financiamento do ICO para apoiar as suas necesidades  

 

29.11.2021. ABANCA e COETICOR (Colexio Oficial de Enxeñeiros Técnicos Industriais da 

Coruña) veñen de renovar o seu xa histórico acordo de colaboración co foco posto na 

mellora do acceso ao crédito dos colexiados e en dar respostas ás necesidades da súa 

actividade diaria. 

O texto foi rubricado na Coruña polo coordinador territorial de institucional de ABANCA 

na Coruña, José Manuel Vilariño, e polo decano do Colexio Oficial de Enxeñeiros Técnicos 

Industriais da Coruña, Macario Daniel Yebra. Á firma tamén asistiu o coordinador 

territorial de ABANCA na Coruña, José Manuel Blanco. 

No convenio detállanse unha serie de condicións específicas para a contratación de 

produtos e servizos da entidade bancaria e produtos deseñados para mellorar a 

competitividade do sector, como pólizas de crédito, préstamos persoais e hipotecarios, 

leasing mobiliario ou avais. 

Para apoiar as necesidades actuais dos enxeñeiros técnicos industriais e para tratar de 

reducir o máximo posible os efectos da crise económica xurdida a raiz da Covid-19, o 

banco pon a disposición dos colexiados as liñas de financiamento oficiais do ICO e outras 

alternativas dos diferentes organismos públicos. 

 

 



 

 

Programas de formación e desenvolvemento 

A través deste acordo, ABANCA aposta pola formación e o desenvolvemento profesional 

dos colexiados e dos seus descendentes a través de préstamos para levar a cabo 

programas de formación de grao ou máster en universidades públicas e privadas. O 

convenio tamén detalla a posibilidade de que os enxeñeiros técnicos industriais teñan 

acceso a tarifas personalizadas na alta e mantemento de dispositivos TPV físicos e virtuais 

e a unha serie de condicións financeiras vantaxosas para cubrir as súas necesidades e as 

dos seus familiares mediante produtos como a Tarifa Plana de ABANCA Seguros ou os 

fondos de inversión. 

Asemade, os colexiados e os seus familiares poderán cubrir as súas necesidades a través 

da unidade especializada ABANCA Persoal, que conta cun servizo de asesoramento e 

xestión integral. Ademáis, terán acceso a un amplo catálogo de produtos propios e 

contarán con xestores especializados en seguros e banca electrónica. 

Os colexiados e as súas familias gozarán das vantaxes que lles ofrece o Programa Cero 

Comisións de ABANCA, que lles permitirá deixar de pagar polo mantemento das súas 

contas e tarxetas, transferencias, ingresos de cheques e outros servizos habituais. 

 

ABANCA 
La mayor red de oficinas cerca de ti, tecnología avanzada y productos y servicios  

diseñados para profesionales y con condiciones especiales para colegiados. 

Solicitar información a un gestor especializado 

